
मंुबई, िद. ५ (प्रतिनिधी) 
: रिझर्व्ह बँक ऑफ इंडियाने 
पेटीएम पेमेंट्स बँकेवर घातलेल्या 
निर्बंधानंतर Paytm कंपनी 
अडचणीत आली आहे. अनेक 
उच्चपदस्थ कर्मचाऱ्यांनी राजीनामा 
दिल्यानंतर आता कंपनीला आणखी 
एक धक्का बसला आहे. कंपनीचे 
सीओओ आणि अध्यक्ष भावेश 
गुप्ता यांनीदेखील आपल्या पदाचा 
राजीनामा दिला आहे. भावेश गुप्ता 
३१ मे रोजी आपले पद सोडतील. 

वैयक्तिक कारणांमुळे 
राजीनामा 

कंपनीने शनिवारी नियामक 
फायलिंगद्वारे भावेश गुप्ता यांच्या 
राजीनाम्याची माहिती दिली आहे. 
फायलिंगनुसार, भावेश गुप्ता यांनी 
एका पत्राद्वारे आपल्या निर्णयाची 
माहिती दिली आहे.

वैयक्तिक कारणांमुळे आपण 
पद सोडत असल्याचे त्यांनी 
पत्रात म्हटले. त्यांना करिअरमध्ये 
ब्रेक घ्यायचा आहे. मात्र, कंपनी 
सोडल्यानंतरही ते पेटीएमच्या 
मदतीसाठी नहेमी उपलब्ध 
असतील. 

विजय शेखर शर्मा यांनी 
मानले आभार 

कंपनीचे संस्थापक विजय 
शेखर शर्मा म्हणाले की, आम्ही 
भावेश गुप्ता यांचे आभार मानतो. 
त्यांच्या नेतृत्वाखाली कंपनीने मोठा 
प्रवास केला. आता पेटीएमला 
म्युच्युअल फडं आणि संपत्ती 
व्यवस्थापनाकडे नेण्याची वेळ 
आली आहे. कंपनी नवीन योजना 
तयार करत आहे. पेटीएम मनीचे 
सीईओ राकेश सिंह म्हणाले की, 
आम्हाला देशातील टॉप ब्रोकर्समध्ये 

स्थान निर्माण करायचे आहे.
पेटीएमचे तिमाही निकाल 

जाहीर होणार
पेटीएमचे जानेवारी-मार्च 

तिमाहीचे निकाल लवकरच येत 
आहेत. पेटीएम पेमेंट्स बँकेवर 
केलेल्या कारवाईचा विपरीत 
परिणाम या निकालांवर स्पष्टपणे 
दिसून येईल, असे मानले जात 
आहे. या कारवाईमुळे पेटीएमचे 
मोठे नुकसान झाले आहे. त्याचा 
ग्राहकवर्गही मोठा प्रमाणात कमी 
झाला आहे.

पेटीएमला आणखी एक झटका
कंपनीचे अध्यक्ष भावेश गुप्ता यांनी दिला राजीनामा मुंबई, िद. ५ (प्रतिनिधी) : 

महाराष्ट्रातील व्यवसायांना चांगला 
फायदा होईल या दृष्टीने पाऊल 
उचलत इंटरफेस व्हेंचर्स आणि 
महाराष्ट्र इकॉनॉमिक डेव्हलपमेंट 
काऊंसिल (एमईडीसी) यांनी 
आज सामंजस्य करारावर 
स्वाक्षरी केल्याचे जाहीर केले. 
या धोरणात्मक भागीदारीमुळे 
राज्यातील एमईडीसीच्या सूक्ष्म, 
लघु आणि मध्यम उद्योगांना 
(एमएसएमई) इंटरफेस व्हेंचर्सच्या 
नावीन्यपूर्ण निधी उभारणी मंचाचा 
आणि सेवांना लाभ घेता येईल.

मुंबईत ज्या सामंजस्य 
करारावर स्वाक्षरी करण्याचे 
योजण्यात आले होते, त्या कराराचा 
उद्देश राज्यातील एमईडीसी 
सदस्यांना अनुभवास येणाऱ्या 
फंडिंगच्या दरीवर उपाययोजना 
करण्याचा आहे. इंटरफेस व्हेंचर्स 
आपल्या अत्याधुनिक ततं्रज्ञानाचा, 
व्यापक गुंतवणूकदारांच्या 
नेटवर्कचा आणि निधी उभारणीतील 
आपल्या नैपुण्याचा उपयोग या 
व्यवसायांना त्यांच्या विकास 
आणि विस्तार यात्रेत ग्रोथ कॅपिटल 
अधिक कार्यक्षमतेने उभारण्यात 
मदत करण्यासाठी करून देतील. 

या सेवांमध्ये इन्व्हेस्टर पिचेसमध्ये 
मदत, भांडवल उभारणी, 
आयपीओ मार्गदर्शन, आर्थिक 
मॉडेलिंग, मूल्यांकन अॅडव्हायझरी 
आणि इतर गोष्टींचा समावेश आहे. 
या भागीदारीमुळे यशस्वी निधी 
उभारणीत लक्षणीय वाढ होईल 
आणि त्या अनुषंगाने एमईडीसी 
मधील एमएसएमईच्या एकंदर 
आर्थिक प्रगतीला हातभार लागेल 
अशी अपेक्षा आहे.

इंटरफेस व्हेंचर्सचे संस्थापक 
करण देसाई म्हणाले, “आपले 
संचालन वाढवू पाहणाऱ्या 
व्यवसायांसाठी निधी उभारणी 
हा एक मोठा अडसर असतो. 
एमईडीसी सोबत काम करण्यास 
आणि आमच्या यूझर-फ्रेंडली 
मंचाच्या आणि तज्ज्ञ सल्ल्याच्या 
मदतीने निधी उभारणी सहज 
संभव करून त्यांच्या एमएसएमई 
सदस्यांना सक्षम बनवण्यास 
आम्ही आतरु आहोत. आम्ही एकत्र 
मिळून एक अशी ईकोसिस्टम उभी 
करण्याबाबत वचनबद्ध आहोत 
जेथे व्यवसायांची भरभराट होईल 
आणि राज्याच्या आर्थिक विकासात 
हे व्यवसाय लक्षणीय योगदान 
देतील."

एमईडीसीचे अध्यक्ष श्री. 
अतुल शिरोडकर म्हणाले, 
“इंटरफेस व्हेंचर्सशी सहयोग 
करताना आणि आमच्या निष्ठावान 
सदस्यांना निधी उभारणीशी संबधंित 
त्यांच्या विविध ऑफर्स उपलब्ध 
करून देताना एमईडीसीला खूप 
आनंद होत आहे. उद्योजकतेची 
जोपासना करण्याच्या आणि 
राज्यात आर्थिक विकासाला रेटा 
देण्याच्या आमच्या मिशनमध्ये 
आमची ही भागीदारी म्हणजे एक 
लक्षणीय टप्पा आहे. इंटरफेस 
व्हेंचर्सच्या नैपुण्याचा आणि 
त्यांच्या व्यापक सोल्यूशन्सचा 
लाभ घेऊन आमच्या सदस्यांना 
विस्तार, इनोव्हेशन आणि स्थिर 
वृद्धीसाठी आवश्यक तो निधी प्राप्त 
करण्यात एक ठळक स्पर्धात्मक 
फायदा मिळेल. सूक्ष्म उद्योगांपासून 
ते मोठ्या महामंडळांपर्यंच्या सर्व 
व्यवसायांवर या भागीदारीचा कसा 
सकारात्मक प्रभाव पडतो, हे उद्योग 
यशाची नवी शिखरे कशी गाठतात 
आणि त्यायोगे महाराष्ट्राच्या एकंदर 
आर्थिक समदृ्धीत कसे योगदान 
देतात हे पाहण्यास आम्ही उत्सुक 
आहोत.”

इंटरफेस व्हेंचर्सची एमईडीसीसह हातमिळवणी
एमईडीसीच्या एमएसएमई सदस्यांना सक्षम बनवणार

मंुबई, िद. ५ (प्रतिनिधी) 
: भारताची आघाडीची प्रीमियम 
मोबिलिटी सोल्यूशन्स प्रदाता 
कंपनी कियाने देशभरातील 
कियाच्या ग्राहकांना हाय-
टेक, स्मार्ट नेव्हीगेशन प्रदान 
करण्यासाठी मॅप माय इंडियाशी 
हातमिळवणी केल्याचे जाहीर केले 
आहे. माय किया आणि किया 
कनेक्ट मंचांशी एकीकृत केलेले ही 
धोरणात्मक भागीदारी वापरकर्त्यांना 
आत्मविश्वासाने प्रवास 
करण्यासाठी सक्षम करणारी अचूक 
लोकेशन सेवा आणि व्यापक स्थान 
शोध वैशिष्ट्यासह वापरकर्त्यांसाठी 
ड्रायव्हिंगच्या अनुभवास पुन्हा 
व्याख्यायित करते. या मंचावरील 
चारचाकी विशिष्ट पॉइंट ऑफ 

इंटरेस्ट सर्च ४५० वर्गांमध्ये व्याप्त 
असून विक्रेते आणि सर्व्हिस सेंटर्स, 
पेट्रोल पंप, हॉस्पिटल, हॉटेल्स, 
उपाहारगृहे आणि इतर महत्त्वाच्या 
सेवा सहज शोधण्यास मदत करतो.

शिवाय, ड्रायव्हर्सना ड्रायव्हिंग 
करत असताना स्पीड लिमिट 
इशारे, रियल टाइम अडचणीच्या 
सूचना (उदा. पाणी साचून राहणे, 
रस्त्याचे काम सुरू असणे, ट्राफिक 

जॅम, इ.) मिळतील आणि आपल्या 
आवाजाने नेव्हीगेशन करण्याची 
सुविधा देखील मिळेल. ही वशैिष्ट्ये 
आणि त्याला पूरक असे डायनॅमिक 
रियल टाइम सरुक्षा इशारे यामधून 

आपल्या ग्राहकाची सुरक्षा आणि 
टेक-सक्षम सुधारित ड्रायव्हिंग 
अनुभव प्रदान करण्याची कियाची 
निष्ठा पुन्हा पुन्हा दिसून येते.

किया इंडियाचे चीफ सेल्स 
ऑफिसर श्री. म्युंग-सिक सोन 
म्हणाले, “कियामध्ये आम्ही 
सतत अशी भागीदारी करण्याच्या 
शोधात असतो, जी आमच्या 
इनोव्हेशन आणि ग्राहक संतोषाच्या 
वचनबद्धतेशी मिळती जुळती 
असेल. मॅप माय इंडियाशी केलेल्या 
भागीदारीमुळे आमच्या नव्या 
जमान्याच्या ग्राहकांना ड्रायव्हिंगचा 
आणखी सुलभ अनुभव देण्यासाठी 
समर्पित असा टेक-प्रगत ब्रॅंड 
म्हणून आमचे स्थान आणखी 
मजबूत झाले आहे.

हाय-टेक, स्मार्ट नेव्हीगेशनसाठी किया इंडियाची मॅप माय इंडियाशी हातमिळवणी

मुंबई, िद. ५ (प्रतिनिधी) : 
मास्टर ब्लास्टर सचिन तेंडुलकर 
याची कन्या सारा तेंडुलकर हिला 
कोणत्याही ओळखीची गरज नाही. 
२०२१ मध्ये तिनं प्रतिष्ठित ब्रँड 
सेल्फ-पोर्टेटसाठी एका कॅम्पेनमध्ये 
सहभागी होऊन मॉडलिग क्षेत्रात 
आपली ओळख निर्माण केली. 
आता सारानं प्रसिद्ध कोरियन 
स्कीन केअर ब्रँड लानेजची 
ब्रँड ॲम्बेसेडर म्हणून ब्युटी 
इंडस्ट्रीमध्ये पाऊल ठेवलं आहे.

 सारानं लानेजचे प्रॉडक्ट 
वापरतानाचा एक फोटो शेअर 
केला आहे. हा फोटो शेअर करत 
तिनं आपल्या कोलॅबरेशनची 
घोषणा केली. "लानेजसोबत 
जोडलं जाऊन आनंद झाला आहे. 
हा एक असा ब्रँड आहे ज्याच्या 
इनोव्हेशनबाबतच्या समर्पणासाठी 

मी दीर्घकाळापासून प्रशंसा 
करते. त्यांच्यासोबत एकत्र येणं 
माझ्यासाठी महत्त्वपूर्ण आहे," असं 
तिनं म्हटलंय.

सारा तेंडुलकर सोशल 
मीडियावर सतत चर्चेत असते. 
शुभमन गिल याच्यासोबत 
तिचं नाव जोडलं जातं. सोशल 
मीडियावर त्यांच्या अफेअयरच्या 
चर्चा वारंवार चालू असतात. 
सारा तेंडुलकरचा डिपफेकही 
व्हायरल झाला होता. त्यामध्ये 
सारा तेंडुलकर आणि शुभमन 
गिल असल्याचं भासवण्यात आलं 
होतं. त्यावर सारा तेंडुलकरनं 
संताप केला होता. तसंच असं 
कृत्य करणाऱ्यांना सुनावलं होतं. 
सारा तेंडुलकर क्रिकेट सामने 
पाहण्यासाठी अनेकदा क्रिकेट 
स्टेडियममध्ये हजर असते.

सारा तेंडुलकर आता कोरियन 
ब्युटी ब्रँडची ॲम्बेसेडर

मुंबई, िद. ५ (प्रतिनिधी) : एमआरएफ 
हा देशातील सर्वात महागडा स्टॉक आहे. मार्च 
तिमाहीचे निकाल अपेक्षेप्रमाणे नसूनही कंपनी 
आपला आतापर्यंतचा सर्वात मोठा डिविडड देणार 
आहे. दरम्यान, मोठ्या विक्रीमुळे कंपनीचे शेअर्स ४ 
टक्क्यांहून अधिक घसरले. कंपनीनं मार्च तिमाहीच्या 
निकालासह १९४ रुपये प्रति शेअर फायनल 
डिविडड जाहीर केला आहे, जो १० रुपयांच्या फेस 
व्हॅल्यूच्या हिशोबानं १९४० टक्के आहे. मात्र, या 
डिविडडचा शेअर्सवर फारसा परिणाम झाला नाही 
आणि त्यात घसरण दिसून आली. कामकजादरम्यान 
बीएसईवर कंपनीचा शेअर ४.३७ टक्क्यांनी घसरून 
१,२८,०७५.३० रुपयांवर होता.

 इंट्रा डे मध्ये शेअर ४.५७ टक्क्यांनी घसरून 
१,२७,८००.०० रुपयांवर आला. गेल्या वर्षी ४ मे 
२०२३ रोजी तो ९२,०६०.३० रुपयांच्या एका वर्षातील 
नीचांकी पातळीवर पोहोचला होता आणि २३ फेब्रुवारी 

२०२४ रोजी १,५१,२८३.४० रुपयांच्या विक्रमी 
उच्चांकी पातळीवर पोहोचला होता.

मार्च तिमाही निराशाजनक
 मार्च तिमाही एमआरएफसाठी काही खास 

नव्हती. गेल्या आर्थिक वर्ष २०२३-२४ च्या जानेवारी 
ते मार्च २०२४ या शेवटच्या तिमाहीत कंपनीचा निव्वळ 
नफा ७.६ टक्क्यांनी घसरून ३७९.६ कोटी रुपये झाला 
आहे. या कालावधीत कंपनीचं एबिटडा मार्जिन ०.४० 
टक्क्यांनी कमी होऊन १४.७ टक्क्यांवरून १४.३ 
टक्क्यांवर आलं. मार्च २०२४ तिमाहीत कंपनीनं 
६२१५.१ कोटी रुपयांचा ऑपरेटिंग महसूल मिळवला, 
जो वर्षाच्या तुलनेत ८ टक्क्यांनी अधिक आहे.

आर्थिक वर्ष २०२३ बाबत सांगायचं झालं तर 
कंपनीनं १६९ रुपयांचा फायनल डिविडंड दिला 
होता आणि दोन वेळा अंतरिम डिविडंड मिळून 
शेअरहोल्डर्सना १७५ रुपयांचा डिविडंड देण्यात आला 
होता.

एमआरएफ देणार आतापर्यंतचा सर्वाधिक डिविडंड
मोठ्या विक्रीमुळे शेअर्स ४ टक्क्यांपर्यंत घसरले


